
LABURPENA

Ikerketa honetan D ereduko ikastetxe batean idazketaren hastapenetan hizkuntza ida-
tzia nola irakatsi den ezagutu nahi izan dugu. Horretarako, Haur Hezkuntzako lau 
eta bost urteko haurren gela banatan zein Lehen Hezkuntzako lehen mailako (sei urte) 
beste batean hemeretzi eskola-saio grabatu dira; eta saio bakoitzean idatzizkoa ira-
kasteko abian jarri diren dispositibo didaktikoak zeintzuk eta nolakoak diren aztertu 
dugu. Izaera kualitatiboko ikerketa honen emaitza gisa, idatzizkoa irakasteko dispo-
sitibo didaktikoen inbentarioa sortu da. Guztira berrogeita bat dispositibo didaktiko 
identifikatu eta ezaugarritu dira zortzi irizpidetan. 

Gako hitzak: idatzizkoaren didaktika; hasierako alfabetatzea; dispositibo didaktikoa.

RESUMEN

En este estudio hemos analizado cómo se ha enseñado la lengua escrita en los inicios del 
lenguaje escrito en un centro del modelo D. Para ello, se han grabado diecinueve sesio-
nes en un aula de 4 años y en otra de 5 años de Educación Infantil y en otra de primer 
curso de Educación Primaria (seis años), y se ha analizado cuáles son y qué caracterís-
ticas tienen los dispositivos didácticos que se han puesto en marcha en cada una de las 
sesiones para enseñar la lengua escrita. A través de este estudio de corte cualitativo, se 
han identificado y caracterizado cuarenta y un dispositivos didácticos en base a ocho 
criterios que hemos construido para ese fin.

Palabras clave: didáctica de la lengua escrita; alfabetización inicial; dispositivo didáctico. 

ABSTRACT

In this study, we examined how written language is taught in the early stages of written 
language development in a Model D school. To this end, nineteen sessions have been 
recorded in a 4-year-old classroom, a 5-year-old classroom, and a first-year Primary 
education classroom (age 6). We analyzed the teaching devices used in each session to 
teach written language and their characteristics. Through this qualitative study, for-
ty-one teaching aids were identified and characterized based on eight criteria we con-
structed for this purpose. 

Keywords: early literacy; didactics of written language; didactic devices.

1. SARRERA

Hizkuntza idatzia irakastea erronka konplexua da etapa guztietan, besteak beste, 
testu idatziak eraginkortasunez irakurtzeak eta idazteak munduari buruzko zein hiz-
kuntzari buruzko askotariko ezagutzak mobilizatzeaz gain, prozesu kognitibo ugari 
elkarrekin artikulatzea eskatzen duelako (Aldekoa Beitia & Ruiz Bikandi, 2009; 
Castles et  al., 2018; Dolz & Gagnon, 2010; Guasch Boyé, 2009; National Reading 
Panel, 2000). Halaber, ez dugu ahaztu behar askotarikoak izan daitezkeela hizkun-
tza idatziaren praktika sozialak eta horietan erabiltzen diren idatzizko testu-generoak 
(Garro et  al., 2025; Perez et  al., 2021) zein idazketa- eta irakurketa-modalitateak 
(Eusko Jaurlaritza, 2024; Goigoux, 2016; Hernández y Hernández et al., 2018). Horrez 
gain, idatzizko testu askoren izaera hipertestualak, multisemiotikoak eta multimoda-
lak (Ayala Pérez, 2018) handitu baino ez du egiten aipatutako konplexutasuna. 

Irakas-objektu gisa hizkuntza idatziak duen hedaduraz gain, idatzizko hizkuntza 
irakasteko erronka areagotu egiten da ikasgela zeharkatzen duen aniztasunari erre-
paratzen diogunean. Izan ere, kontuan hartu behar dira alfabetatze-prozesua oztopa 
dezaketen askotariko arrisku-egoerak, hala nola, DMS-V (American Psychiatric Asso-
ciation, 2014) eskuliburuan aipatzen diren ikaskuntzaren nahasmendu espezifikoak 
edota ingurune alfabetatzaileetarako irisgarritasun mugatuak (Sagal Paucar & Carva-
jal Flores, 2022). Horrenbestez, idatzizko komunikazio-gaitasuna bizitza osoan zehar 
garatzen doa (Unesco, 2006). 

Alfabetatze-prozesuan behe-mailako prozesu kognitiboen automatizazioa mugarri 
bihurtzen da (Gutiérrez-Fresneda, 2018; Wolf, 2018) hasierako alfabetatzea eta 

alfabetatze aurreratua bereizteko. Behe-mailako buru-eragiketak modu automatikoan 
egiteak esan nahi du haurra gai dela hitzak jarioz eta modu autonomoan irakurtzeko eta 
idazteko. Hau da, irakurtzerakoan, gai dela modu azkarrean eta zehaztasunez hitzak 
deskodetu, hitzak ezagutu eta hitzen esanahira iristeko; eta idazterakoan ere gauza dela 
hitzak enuntziatu, kodetu eta eskuz modu ulergarrian idazteko. Behe-mailako buru-
eragiketen automatizazioa gertatu artean hasierako alfabetatzeaz hitz egingo dugu, eta 
automatizazioa gertatu ostean, berriz, alfabetatze aurreratuaz. 

Lan honetan, hizkuntza idatziaren hasierako irakaskuntzari begira jarri gara, hasierako 
alfabetatzean hizkuntza idatzia ikasgelan nola irakasten den ezagutzeko. Harago, gure 
asmoa izan da hizkuntza idatziaren hasierako irakaskuntza sustengatzen duten printzipio 
teoriko eta metodologiko orokorrak aztertutako ikasgeletan nola gauzatzen diren ezagu-
tzea. Horretarako, idatzizko hizkuntzaren hasierako irakaskuntzan hogeita bost urtetik 
gorako eskarmentua duten hiru irakasleren praxiari erreparatu diogu, eta idatzizko hiz-
kuntza ikasgelan irakasteko abian jarri dituzten dispositibo didaktikoak (Morales et al., 
2012; Toulou & Schneuwly, 2009) zeintzuk eta nolakoak diren aztertu dugu. 

Hona hemen ikerketa-lan honen helburuak eta helburuei loturiko ikerketa-galderak:

1.	 helburua. Hizkuntza idatzia irakasteko irakasleek erabiltzen dituzten dispositibo 
didaktikoak ezaugarritzeko eta sailkatzeko irizpideak eraikitzea.

1.	 ikerketa-galdera: Zein irizpide jarraitzen dituzte hizkuntza idatzia irakasteko 
ikasgeletan irakasleek abian jarri dituzten dispositiboek?

2.	 helburua. Hizkuntza idatzia irakasteko ikasgelan abiatu dituzten dispositibo 
didaktikoen inbentarioa osatzea.

2.	 ikerketa-galdera. Zein antzekotasun eta ezberdintasun daude hizkuntza ida-
tzia irakasteko irakasleek ikasgeletan abiatu dituzten dispositibo didaktikoen 
artean? 

Jarraian, marko teorikoa azalduko dugu. Horretarako, lehenbizi, hizkuntza idatzia-
ren hasierako irakaskuntzaren printzipio orokorrak azalduko ditugu; ondoren, ikerketa 
honen muinean dauden dispositibo didaktikoak definitu eta ezaugarrituko ditugu eta, 
azkenik, hizkuntza idatziaren alderdi irakasgarriak zeintzuk diren azalduko dugu.

2.	 IDATZIZKO HIZKUNTZAREN HASIERAKO IRAKASKUNTZAREN 
PRINTZIPIO OROKORRAK

Gure ikerketa eta marko teorikoa hobeto ezagutzearren, idatzizko hizkuntzaren 
hasierako irakaskuntzaren gainean egun bizirik dirauten auzi didaktiko batzuk eka-
rriko ditugu. Argitu behar dugu auzi horiek ez direla lan honetako ikerketa-galderak; 
ikertu dugun eskolak hizkuntza idatzia irakasteko aintzat dituen printzipio teoriko eta 
metodologiko orokorretara hurreratzeko bidea baizik.

Honako hauek dira nabarmendu ditzakegun auziak: a) Noiz hasi behar du eskolak 
idazketa-sistema berariaz irakasten, kontuan hartuta kezka horren baitan alfabe-
tatze goiztiarraren aldeko ahotsak (Jones & Christensen, 2022) zein aurkakoak 
(Suggate et  al., 2013) daudela?; b) Oinarrizko Hezkuntzaren hasieran (6 urtere-
kin), nolakoa izan behar du haurrari eskatu behar zaion gaitasun-mailak idatzizko 
komunikazioan, kontuan hartuta horrek baldintzatuko duela ikasgelan egingo 
den idatzizko hizkuntzaren erabilera curriculuma irakasteko eta ikasteko (Azorín 
Abellán, 2019)? Eta azkenik, c) Nola artikulatu behar da curriculumeko hizkuntza 
bakoitzean lan alfabetatzailea, aintzat hartuta zein den ikasle eleaniztunaren irtee-
ra-profila eta hizkuntzen didaktikarako aintzat hartuko den marko teorikoa eta 
metodologikoa (Dolz, 2019; Perez et al., 2021)?; eta d) Nola artikulatu behar da 
idazketa-sistemaren eta idatzizko testu errealen irakurketa eta idazketaren irakas-
kuntza, kontuan hartuta artikulazio hori egiteko marko teoriko-metodologiko des-
berdinak daudela (Goigoux, 2004; Ibarra & Bereziartua, 2011; Roncero Fernández 
et al., 2023)?

Arestiko galderak ikastetxearen proiektu curricularretan ebatzi ohi dira. Lehenengo 
auziari dagokionez, adibidez, aztertu dugun ikastetxeak bere egiten du euskarazko 
alfabetatze goiztiarra (Dávila, 1995). Horrek esan nahi du, hizkuntza idatziaren ira-
kaskuntza eta ikaskuntza oinarrizko hezkuntza baino lehen hasten dela –goiztiarra– 
eta euskararen sistema alfabetikoa irakurtzen eta idazten ikasteko irakasten dela 
–euskarazkoa–. Argitu behar da euskarazko alfabetatze goiztiarrak oin hartzen duela 
hizkuntzen arteko interdependentziaren teorian (Cummins, 2003) eta euskara ardatz 
duen eleaniztasun gehigarrian (Perez et al., 2021). Lehenengoaren arabera, euskaraz 
hizkuntza idatziari buruz ikasitako hainbat alderdi beste hizkuntzetara transferi dai-
tezke; eta bigarrenaren arabera, curriculum hizkuntzen irakaskuntza sustatzen da, 
betiere ikasleen etxeko hizkuntzak ordezkatu gabe. Euskarazko alfabetatze goiztiarrak, 
beraz, alfabetatze eleaniztuna (Eusko Jaurlaritza, 2024; Perez et al., 2021) du helburu. 
Izan ere, lehenbizi euskaraz alfabetatzen badu ere, ondoren, curriculumeko gainerako 
hizkuntzetan ere egiten du. 

Oinarrizko hezkuntzaren hasieran haurrak idatzizko komunikazioan erakutsi behar 
duen gaitasunari dagokionez, ikastetxeak bere egiten du teoria psikogenetikoa (Ferre-
riro & Teberosky, 1979; Oihartzabal, 1992). Teoria horren arabera, lehenbizi ager-
tuko dira irakurketa eta idazketa aurrealfabetikoak, eta ondoren, Lehen Hezkuntzako 
1. zikloan zehar (6-7 urte), alfabetikoak. Hitzen irakurketa eta idazketa jariotsua, aldiz, 
Lehen Hezkuntzako 2. zikloan zehar (8-9 urte) landuko da. Horrek ez du esan nahi, 
dena den, adin goiztiarragoetan haur batek lortu ezin duenik hitzak jarioz irakurtzea 
eta idaztea, bereziki, behe-mailako buru-eragiketetan berariazko entrenamendua jaso 
baldin badu, edota ingurune alfabetatzaile aberatsean murgilduta bizi eta irakurtzeko 
zein idazteko ohitura sortu baldin badu. 

Idazketa-sistemaren eta idatzizko testu errealen irakurketaren eta idazketaren irakas-
kuntzaren artikulazioari dagokionez, Ibarra eta Bereziartua (2011) adituen iritziz, bi 
dira joera nagusiak: a) metodoen ikuspegia (Braslavsky, 1962), eta b) ikuspegi eraiki-
tzaile eta funtzionala (Díez Vegas, 2004; Ferreiro & Teberosky, 1979). 

Azken joera horrek ezagutzaren teoria eraikitzailean (Piaget, 1969/2001; Vigotsky, 
1934/1973) eta hizkuntzen ikuspegi komunikatiboan (Halliday, 1978/1982; Hymes, 
1974) oin hartzen du. Izaera funtzional eta komunikatiboari dagokionez, interakzio-
nismo soziodiskurtsiboak (ISD) (Bronckart, 2004) eskaintzen duen marko teoriko-me-
todologikoaren bidez gorpuztu daiteke. Ikuspegi soziodiskurtsiboarentzat, testua da 
hizkuntzen irakaskuntzan eta ikaskuntzan oinarrizko unitatea eta testu generoak dira 
hizkuntzen irakaskuntzan berariaz landu behar diren oinarrizko objektuak (Dolz & 
Gagnon, 2010; Dolz & Schneuwly, 1997). 

Metodoetan oinarritutako ikuspegiaren arabera, haurrak idazketa-sistemaren ins-
trukzio esplizituarekin lortuko du behe-mailako buru-eragiketetan trebatzea. Ins-
trukzio esplizitutzat jo ohi da kodetze- eta deskodetze-eragiketetan trebatzeko, hasie-
ratik bukaeraraino eta epe jakin batean, aldez aurretik irakatsi beharreko edukiak 
modu zehatz batean sekuentziaturik dituen edozein irakaskuntza-metodo (Stockard 
et al., 2018). Helburua da, ahalik eta azkarrena trebatzea haurra kodetzen eta des-
kodetzen, eta behin eragiketa horietan trebatu denean, testu errealekin praktikan 
jartzea. Aipatutako metodoak ditugu, esate baterako, sintetikoak, analitikoak eta 
mistoak (Braslavsky, 1962). Ikuspegi horren arabera, lehenbizi idazketa-sistema ikasi 
behar da, eta ondoren, irakurritakoaren ulermenean eta idazketaren adierazkortasu-
nean trebatu. 

Ikuspegi eraikitzaile eta funtzionalaren arabera, berriz, haurrak idazketa-sistema 
ikasiko du idatzizko testu errealen ulermen- eta ekoizpen-prozesuetan murgiltzearen 
poderioz. Izan ere, testuak ulertzeko eta ekoizteko ahalegin horretan, haurrak arreta 
bideratu ahal izango du idazketa-sistemaren osagaietara eta horien erabilera-arauetara. 
Ikuspegi honen arabera, aldi berean ikasten dira idazketa-sistema eta testu idatziak 
irakurtzen eta idazten, edo nahiago bada, testu-generoen irakurketa eta idazketa (Díez 
Vegas, 2004; Fons Esteve, 2004). 

Bada ahotsik idazketa-sistemaren instrukzio esplizituari tarte handiagoa eskaini 
behar zaiola aldarrikatzen duenik (Castles et  al., 2018; Cuetos et  al., 2019; Ibarra, 
2008; NRP, 2000), eta aldi berean, bada ahotsik instrukzio esplizituak haurrari ekar 
diezazkiokeen egoera kaltegarriez ohartarazten duenik (Suggate et  al., 2013). Erdi-
bidean, badira proposamenak idazketa-sistemaren instrukzio esplizitua testuinguru 
komunikatibo errealetan ez ezik, ikasleen ongizatea zaintze aldera, modu ludiko batez 
ere egitea proposatzen dutenak (McLane & McNamee, 1999).

Ikuspegi horietatik eraginkorrena zein ote den oraindik eztabaida askoren itur-
buru da (Sánchez & Santolària, 2020). Izan ere, ikuspegi eraikitzaile eta funtzio-
nalak aukera ematen du idazketa-sistemarekin batera gaitasun diskurtsiboak ere 
garatzeko (Villanueva & Fornieles, 2015). Aitzitik, ikaskuntzarako zailtasunak 
dituzten haurren kasuan, ikerketek iradokitzen dute idazketa-sistemaren instruk-
zio esplizitua behar-beharrezkoa dela (Cuetos et  al., 2019; González-Valenzuela 
& Martín-Ruiz, 2017). Gauzak horrela, ikasgeletan dagoen aniztasunari erantzun 
nahian, bi ikuspegiak uztartzen dira elkarren osagarriak direlakoan (González 
et al., 2009).

Idatzizko hizkuntzaren hasierako irakaskuntzaren didaktikako hainbat printzipio 
ekarri ostean, printzipio horiek ikasgelan gauzatzeko irakasleak baliatzen dituen dis-
positibo didaktikoak nola ulertzen ditugun azalduko dugu. 

3. DISPOSITIBO DIDAKTIKOAK 

Irakaslearen eginbiderik behinena da irakaskuntza-ikaskuntza testuinguruak eskain-
tzea, ikasleak irakas-objektua –curriculumeko edukia1– beregana dezan. Aipatutako 
irakaskuntza-ikaskuntza testuinguru horiek dira dispositibo didaktikoak (Dolz & Gag-
non, 2010; Schneuwly, 2009b). Testuinguru horietan, irakasleak irakas-objektua aur-
keztuko dio ikasleari, eta aldi berean, objektua arakatu eta harekin esperimentatzeko 
aukera ere eskainiko dio. Era horretan, ikasleak askotariko gogoetak egin ahal izango 
ditu eta objektuaren gaineko ezagutza osatuagoa eta zuzenagoa eraikitzeko aukera 
izango du (Toulou & Schneuwly, 2009). Antzera mintzatzen dira Morales, Lenoir eta 
Jean (2012) nahiz eta nabarmentzen duten dispositibo didaktikoak elkarreragin sozia-
lerako eta lankidetzarako espazio bat ere izan behar duela. Izan ere, ikaskuntzarako 
esanguratsuagoa eta eraginkorragoa gertatuko da modu dialogikoan eta elkarlanean 
egiten bada (Murphy et al., 2009).

Dispositibo didaktiko esapidea erabili dugu didaktikaren teoria antropologikoaren 
(Chevellard, 1997) baitan erabili ohi den dispositif didactique kontzeptuaren balio-
kide gisa. Gaztelaniaz dispositivo didáctico (Bosch & Gascón, 2007) izendatzen da eta 
ingelesez zuzeneko itzulpenik ez duen arren, lan honetarako gertukoena iruditzen zaigu 
didactic device (Ligozat & Almqvist, 2018) terminoa. 

Darabilgun terminoa edozein dela, nabarmentzekoa da dispositibo didaktiko kon-
tzeptuak hiru dimentsio biltzen dituela: a) ezagutzaren, irakaslearen eta ikaslearen 
arteko erlazioa; b) testuinguru curricularra eta instituzionala; eta c) irakaskuntza eta 
ikaskuntza prozesuaren barruan, ezagutzaren, irakaslearen eta ikaslearen arteko harre-
mana ahalbidetzen dituzten baliabide edo lanabes didaktiko sorta (Ligozat & Almq-
vist, 2018). 

Jatorrian, dispositibo didaktikoak ikasgelaren testuinguruan kokatzen baziren ere, 
kontzeptuak bilakaera handia izan du (Bosch & Gascón, 2007). Bilakaera horren ondo-
rioz, dispositibo didaktikoak ikasgelaren dimentsioa gainditu du. Gaur egun, irakas-
kuntzaren eta ikaskuntzaren ikuspegi sistemiko bat eskaintzen du. Izan ere, dispositibo 
didaktiko batek barne biltzen du ingurune instituzional, arkitektoniko eta soziokultu-
rala, zeinetan indar teknologiko, politiko eta ekonomikoaren eraginpean, elkarrekin-
tzan diharduten ikasleak, irakasleak eta administrariak (Bello Lozano et al., 2021).

1	 Eduki hitza ulertu behar dugu Konpetentzietan Oinarritutako Hezkuntzaren Markoaren ikuspegitik. Konpe-
tentzia batean aurkituko ditugu batetik, ikasleen egunerokoan sor daitekeen egoera erreal eta konplexu bat 
modu eraginkorrean ebatzi ahal izateko, ikasle batek aktibatu behar dituen ezagutzazko, prozedurazko zein 
jarrerazko edukien eta balioen multzoa, eta bestetik eduki eta balio horiek guztiak artikulatzeko gaitasuna.

Lan honetan, dena den, irakasleak ikasgelan abiatzen dituen dispositibo didaktiko 
bakoitzak hizkuntza idatziaren zein alderdi egiten dituen irakasgarri aztertu nahi izan 
dugu, ahaztu gabe, ikertu dugun ikastetxea testuinguru soziokultural, linguistiko eta 
juridiko jakin batean jazotzen dela, aztergai izan dugun ikastetxea ezaugarritzerakoan 
ikusi ahal izango dugunez (ikus 5.1. atala, 14. or.). 

Dispositibo didaktiko bakoitzak idatzizko hizkuntzaren zein alderdi egiten dituen 
irakasgarri aztertzeko, ezinbestekoa da irakurketan eta idazketan parte hartzen duten 
buru-eragiketei erreparatzea. Izan ere, dispositibo didaktikoaren bidez ikaslearengan 
aktibatu nahi diren buru-eragiketen arabera, hizkuntza idatziaren alderdi batzuk ala 
beste batzuk bihurtuko dira langai. 

Dispositibo didaktikoek bere baitan honako lau dimentsio hauek biltzen dituzte (Sch-
neuwly, 2009b; Schneuwly et. al., 2005; Toulou & Schneuwly, 2009): 1) dimentsio kro-
nogenetikoa, dispositiboaren denboralizazioa –hasiera, garapena eta itxiera– zehazten 
duena; 2) dimentsio mesogenetikoa, ikasleen eta irakasleen rolak eta jokaerak zehaz-
ten dituena; 3) dimentsio topogenetikoa, espazio fisikoaren antolamendua eta erabilera 
zehazten duena eta, azkenik, 4) lanabes didaktikoen diseinuari eta erabilerari lotutako 
dimentsioa.

Lanabes didaktikoak hiru motatakoak izan daitezke (Schneuwly, 2009b): a) lana-
bes didaktiko orokorrak, b) eskola-diziplina jakin baten didaktika espezifikoarekin 
lotzen direnak, eta c) irakasleak ikasgelan darabilen ahozkoa eta diseinatzen duen 
elkarrekintza.

Irakasleak bere berbaldiari esker, ikasgelan honakoa lor dezake: a) kontsigna baten 
bidez adieraztea ikasleari zer egin behar duen, zein helbururekin eta nola gauzatu 
beharko duen –dispositiboa abian jartzea–; b) ikasleek objektuaren gaineko esplora-
zioa, esperimentazioa eta gogoeta bideratzea eta laguntzea –barne-erregulazioak zein 
erregulazio lokalak–; c) objektuaren alderdiren baten garrantzia nabarmentzea eta fin-
katzea, ikasleek arreta berezia eskain diezaioten–instituzionalizazioa– eta d) memoria 
didaktikoa sortzea eta aktibatzea, aurrez ikasitakoarekin ikasleak loturak egin ditzan.

Lau ekintza horiek ditugu irakaslearen oinarrizko keinu didaktikoak (Schneuwly, 
2009b). Horiez gain, badira keinu didaktiko espezifikoak, edo, gure kasuan, idatzizko 
hizkuntzaren didaktika espezifikoak bere-bereak dituenak (Aeby-Daghé & Dolz, 
2008). Argitu dezagun keinu didaktikoen espezifikotasuna etor daitekeela ikaste-
txearen hezkuntza-proiektutik, zein ikasgelaren eta ikastaldearen ezaugarrietatik ere 
(Perez, 2014). Izan ere, ez dugu ahaztu behar, dispositibo didaktiko oro kokatzen dela 
ingurune didaktiko jakin batean (Brousseau, 2007), eta ondorioz, ikastetxearen hez-
kuntza-proiektuekin lerrotuta egon behar duela. 

Dispositibo didaktikoari esker, ikasleak irakas-objektua beregana dezan, ezinbes-
tean zaindu beharko du objektua ikasle guztientzat irisgarri eta ikasgarri izango dela. 
Horrek berarekin dakar irakas-objektuaren hedadurari eta konplexutasunari errepa-
ratu beharra. 

Ildo horretatik, hedadura zabaleko irakas-objektuak eskatzen du askotariko ezagu-
tzak, prozedurak jarrerak eta balioak aldi berean aktibatzea eta artikulatzea, baina 
egon litezke ezagutza edota prozedura gutxi batzuk artikulatzea baino eskatzen duenik 
ere, eta ondorioz, hedadura apalagokoak izango direnak (Jacquin, 2009; Schneuwly, 
2009a). Irakas-objektu jakin batean uztartzen diren edukien kopurua eta aniztasuna 
zenbat eta handiagoa izan, orduan eta hedadura zabalagoa izango du irakas-objektuak. 
Ez da kontu hutsala irakasleak hautatzen duen irakas-objektuaren hedadura, horren 
baitan egongo da-eta objektuaren irisgarritasuna eta objektua esanguratsua izatea ikas-
learentzat. Gainera, keinu didaktikoen bidez, irakasleak aukera du irakas-objektuaren 
hedadura ikaslearen ezaugarrietara eta uneko beharretara egokitzeko. Beste era batera 
esanda, keinu didaktikoen bidez, irakasleak aukera du irakas-objektua deseraikitzeko 
eta berreraikitzeko. 

Irakas-objektua irisgarria izateko, ikaslearen garapen hurbileko eremuan (Vigotsky, 
1973) kokatua egon behar du. Horretarako, ordea, segidako irizpideak bete beharko 
dira: a) irakasleak ondo ezagutu beharko du irakas-objektua –ikuspegi epistemo-
logikoa–, b) ondo ezagutu beharko du haurrek nola ikasten duten irakas-objektua 
–ikuspegi psikodidaktikoa–, c) zein den ikasle bakoitzaren garapen eremu erreala 
(Vigotsky, 1973) eta d) zein baldintzek errazten duten irakas-objektuaren ikaskuntza 
–ikuspegi psikodidaktikoa–. Ezagutza horri guztiari esker, irakaslea gauza izango da 
xede duen irakas-objektua deseraikitzeko hedadura apalagoa duten irakas-objektue-
tan edota, kontrara, hedadura zabalagoa eta globalagoa duten objektuetan berrerai-
kitzeko.

Irakas-objektuaren irisgarritasuna zaintzeko, nagusiki hiru keinu didaktiko nabar-
mendu behar ditugu. Alde batetik, dispositibo didaktikoa abiatzen duen kontsigna 
dugu, irakas-objektua aurkezten eta izendatzen den unea eta, horrenbestez, zehazten 
duena nolakoa den irakatsi nahi den objektuaren hedadura. Bestetik, erregulazio loka-
lak eta barne erregulazioak ditugu. Biek dute helburu objektua irisgarriagoa egitea. 
Erregulazio lokalen bidez, irakasleak lanabes didaktiko gehiago eskainiko dizkio ikas-
leari dituen ezaugarri eta beharren arabera, baina beti ere, irakas-objektuaren heda-
dura aldatu gabe. Aitzitik, barne-erregulazioekin, irakas-objektua beraren hedadura 
handitu ala txikitu egiten du irakasleak, aldamiatze-laguntza handitu gabe eta ikaslea-
ren lan autonomoari eutsiz (Schneuwly, 2009b).

Guztiarekin ere, argitu behar dugu gure ikerketak arreta berezia jarri diola disposi-
tibo didaktikoetan ikasleak hizkuntza idatziarekin egin behar duenari, hor antzeman 
daitezke-eta zeintzuk izango diren aktibatu beharko diren ezagutzak, prozedurak eta 
jarrerak. 

4. HIZKUNTZA IDATZIA IRAKAS-OBJEKTU GISA 

Idatzizko hizkuntzaren baitan irakasgarri diren alderdiak identifikatzeko, gomen-
dagarria da ekartzea Vigotskyk (1973) egin zuen oinarrizko bereizketa. Autoreak 
bi dimentsio nagusi bereizi zituen idatzizko hizkuntzaren barruan: alde batetik, 

idazketa-sistema eta, bestetik, hizkuntza idatzia. Lehenengo dimentsioak hotsak 
modu grafikoan adierazteko sistemari aipamen egiten die, eta bigarrenak hizkuntza 
idatziaren bidez egin ohi den komunikazio geroratuari eta elaboratuari egiten dio 
erreferentzia. Izan ere, baliabide linguistiko ezberdinak erabiltzen dira aurrez aurre-
ko ahozko komunikazioan eta idatzizko komunikazio geroratuan eta elaboratuan 
(Larringan & Ozaeta, 2011; Miller & Weinert, 2002). 

Ikerketa honetan, Vigotskyk eginiko oinarrizko bereizketa horretatik harago, Goi-
gouxen (2016) proposamena hartu dugu aintzat, xehetasun handiagoz aletzen due-
lako idatzizko hizkuntzaren barruan bereiz daitezkeen dimentsioak eta irakasgai diren 
alderdiak. Autoreak bost dimentsio nagusi bereizten ditu: 1) hitzen irakurketa eta idaz-
keta, 2) testuen irakurketa ulerkorra, 3) testuen idazketa adierazkorra, 4) gramatika eta 
5) idatzizkoaren kultura.

Asko dira idazteko eta irakurtzeko erabili beharreko ezagutzak, prozedurak eta 
jarrerak. Hizkuntza idatziaren alderdi irakasgarriak biltze aldera, hainbat hurbilpe-
netan oinarritu gara; arestian aipatu dugun Goigouxen (2016) bost puntuko proposa-
mena aintzat hartu dugu, eta orobat National Reading Panel (2000) txostena; baita 
ikuspegi soziodiskurtsiboa (Bronckart, 2004; Dolz & Schneuwly, 1997; Dolz & Gag-
non, 2010) ere. 

Goigouxen (2016) proposamena interesgarria deritzogu hizkuntza idatziaren hasie-
rako irakaskuntzari begira dagoelako eta hizkuntza idatzia bezalako objektu zabala 
bost dimentsio nagusitan aletzen duelako. Horrek bidea zabaldu digu, dimentsio bakoi-
tzaren barnean bil daitezkeen alderdiak identifikatzeko. 

National Reading Panelean (2000), berriz, bost dira irakurketari dagokionez bera-
riaz landu beharreko alderdiak: a) kontzientzia fonologikoa, b) kontzientzia fonografi-
koa, c) jariotasuna, d) hiztegia eta e) testuen ulermena. 

Erreferentzia bi horiek aintzakotzat ditugu, behe-mailako prozesuen berariazko tre-
bakuntzari garrantzia handia ematen badiote ere, argi adierazten dutelako behe-mai-
lako prozesuak ez direla aski testu idatziak ulertu eta ekoizteko. 

Hirugarren erreferentziari dagokionez, nabarmendu dezagun zerrenda horretan 
badela zeharkako elementu bat hizkuntza idatziaren dimentsio guztiak bustitzen 
dituena: testu-generoa. Hori horrela, ikuspegi soziodiskurtsiboa (Bronckart, 2004; 
Dolz & Gagnon, 2010; Dolz & Schneuwly, 1997) baliatu dugu. 

Guztiak aintzat hartuz, 1. taula ondu dugu.

1. taula. Hizkuntza idatziaren alderdi irakasgarriak

A
. I

da
zk

et
a-

si
st

em
a

A
.1

. S
is

te
m

a 
al

fa
be

ti
ko

a

Printzipio alfabetikoa

Alfabetoko hizkien izena eta hurrenkera ezagutu, eta buruz ikasi.

Jakin hizkiek sortzen dituztela silabak, eta silabek hitzak.

Hizki larriak eta xeheak ezagutu.

Inprimatutako letren identifikazioan trebatu.

Kontzientzia fonologikoa

Errimak identifikatu.

Hitzak silabatan banatu (kontzientzia silabikoa).

Silabak fonematan banatu (kontzientzia fonemikoa).

Kontzientzia fonografikoa (kodetze eta dekodetzea)

Grafemen eta fonemen arteko erlazioak ezagutu (kontzientzia fonografikoa).

Salbuespenak ezagutu (ortografia sakoneko hitzak ezagutu).

Aho-motrizitatea

Fonema, silaba, hitzak ondo ahoskatu elementu prosodikoak aintzat hartuta.

Eskuzko idazketa (kaligrafia) eta mekanografia

Mugimendu-prozesuari loturiko alderdiak: alderdi grafomotoreak eta kaligrafikoak idazketa 
bertikalean eta horizontalean: testuaren norabidea, trazuaren norabidea, hitzen arteko tarteak, 
orrialdearen espazioaren kudeaketa eta abar. 

Ergonomia: nola heldu euskarria eta idazteko gailua, nola eseri mahaian…

Teklatu bidezko idazketa (ikusmenezko eta ukimenezko mekanografia)

Puntuazio-ikurrak

Puntuazio-ikurren izena eta funtzioa ezagutu.

A
.2

. H
it

ze
n 

ir
ak

ur
ke

ta
 e

ta
 id

az
ke

ta Hitzen irakurketan inplikaturiko behe-mailako buru-eragiketak

Deskodetu.

Hitzak ezagutu.

Lexikorako irispidea (kontuan hartuta hitzak esaldian duen lekua eta enuntziazio-egoera).

Hitzen idazketan inplikaturiko behe-mailako buru-eragiketak

Hitza enuntziatu.

Kodetu (modu alfabetikoan/ortografikoan).

Hizkiaren adierazpen grafikoa modu argian markatu (eskuz edo teklatuarekin).

Jarioa (irakurketa- eta idazketa-abiadura)

Irakurketaren eta idazketaren behe-mailako prozesu kognitiboak automatizatu.

Irakurri aurretiko jarduerak

Irakurketan inplikaturiko goi-mailako buru-eragiketak:
• Egoera komunikatiboa ezaugarritu eta irakurketaren helburuak ezarri.
• Irakurriko den testua zein moldekoa den ezagutu.
• Irakurketa-prozesua antolatu (epeak, lekua, euskarriak, laguntza baliabideak eta abar erabaki).

Irakurri bitarteko jarduerak

Hitzen irakurketa jariotsua.

Irakurketan inplikaturiko goi-mailako buru-eragiketak:
• Lehen mailako eta bigarren mailako ideiak identifikatu.
• Itxaropenak egin.
• Iragarpenak egin.
• Inferentziak eratu.
• Hipotesiak eratu.
• Ulermen arazoak identifikatu (metaulermena).
• Irakurketa-prozesua berrantolatu.

Ahots gora irakurri elementu prosodikoak, harreman fonografikoak eta ortografikoak zainduz.

Irakurri osteko jarduerak

Testuaren informazio esanguratsuena laburtu eta birformulatu (laburpenak, eskemak,  
buru-mapak eta abar egin).

Testuaren informazioa norberak dituen ezagutza eta sinismenekin alderatu, eta  
ezagutza-eskema eta iritzi osatuagoak eta elaboratuagoak egin, eta galdera berriak identifikatu. 
Testuaren informazioaren kalitatea baloratu.

Irakurketari esker sortu diren iritzi eta ezagutza berriak besteei ahoz zein idatziz adierazi.

C
.  

T

tu
en

 id
az

ke
ta

 a
di

er
az

ko
rr

a

Plangintza-prozesuak

Idazketan inplikaturiko goi-mailako buru-eragiketak:
• Egoera komunikatiboa ezaugarritu eta idazketaren helburuak ezarri.
• Testu-generoa hautatu.
• Ideiak sortu eta testu-plana osatu.
• Idazketa-prozesua antolatu (epeak, lekua, idazgailuak, euskarriak eta abarrak).

Testugintza-prozesuak (testuratzea)

Idazketan inplikaturiko goi-mailako buru-eragiketak:
• Enuntziatu.

Hitzen idazketa jariotsua (eskuz edo teklatuz)

Berrikustapen-prozesuak eta edizioa

Idatzitakoa irakurri, zuzendu eta ondu.

Behin betiko zirriborroa editatu.

D
.  

G
ra

m
at

ik
a Perpaus-mailako gramatika

Perpaus-mailako gramatika esplizituaren oinarrizko hiztegi terminologikoa ezagutu.

Testu-mailako gramatika 

Testu-gramatika esplizituaren oinarrizko hiztegia ezagutu.

Kultur eta hizkuntza-komunitatearen praktika idatziak

Idatzizkoaren praktika sozialak.

Testu-generoak.

Haur eta Gazte literatura

Haur eta Gazte literatura ezagutu, eta atsegin-iturri gisa irakurri.

Irakurzaletasuna eta idazaletasuna

Hizkuntza idatziarekiko eta testu idatziek diotenaren gaineko interesa izan.

Norbere kultur komunitatean dauden praktika idatzietan parte hartzeko interesa izan. 

Irakurketaren eta idazketaren bidez atsegina bilatu.

Irakurtzeko eta idazteko ohiturak garatu (irakurzaletasuna eta idazaletasuna).

Irakurle eta idazle gisa norberak duen autokontzeptua eta autoestimua eraiki.

Idatzizko kulturarekiko begirada kritikoa

Gure komunitatean errotutako idatzizkoaren praktikak eta kultura idatziak gugan eta gizartean 
duen eraginaren gaineko gogoeta kritikoa egin.

Osatu dugun taulari esker, errazago identifikatu eta ezaugarritu ahal izan ditugu 
ikasgelan behatutako dispositibo didaktikoek xede duten irakas-objektua. Argitu 
behar dugu taulan zerrendatzen diren edukien progresioa irakasle bakoitzaren baitan 
egongo dela, aintzakotzat hartzen duen marko teoriko eta metodologikoaren arabera. 

5. METODOLOGIA

Metodologia kualitatiboan oinarritzen den ikerketa honek, hizkuntza idatzia irakas-
teko ikasgelan abian jartzen diren dispositibo didaktikoak ezaugarritzea du helburu. 
Jasotako bideo-grabazioetatik kanpo behaketa (Ruiz Olabuénaga, 2012) bidez bildu 
dira datuak. Kanpo behaketak ezaugarri hauek bete ditu: programatua, naturala, 
zuzenekoa, indibiduala, ez-parte hartzailea eta egituratua. Bestalde, ikerketa-kualita-
tiboaren alderdi etikoak (Flick, 2015) zaindu dira. Izan ere, grabazioak ikasgelan egin 
ahal izateko baimenak sinatu dira –baimen informatua–; ikastetxearen, irakasleen eta 
ikasleen datuak anonimizatu dira eta grabazioak ez dira publiko egin –konfidentzial-
tasuna–; ikerketaren emaitzak ikastetxeko irakasleekin partekatu dira kontraste lana 
egiteko –datuen zehaztasuna eta zintzotasuna–; eta prozesu osoan zehar errespetuzkoa 
eta konfiantzazkoa izan da ikertzaileen eta parte-hartzaileen arteko harremana –par-
te-hartzaileen ongizatearen zaintza–, hainbat urteetako elkarlana tarteko, ikertzaileak 
prestatzaile lanetan aritutakoak baitziren klaustroarekin aldez aurretik. 

Honako alderdietan jarriko dugu arreta orain: ikerketa gauzatu den ikastetxean eta 
partaideengan (5.1. atala), ikerketako corpusean (5.2. atala) eta emaitzen analisia egi-
teko eraikitako kategoria-sisteman (5.3. atala), dispositibo didaktikoak identifikatzeko, 
ezaugarritzeko eta sailkatzeko eratu dugun kategoria-sisteman, hain zuzen. 

5.1. Ikastetxea eta partaideak 

Ikerketa gauzatu den ikastetxea Euskal Autonomia Erkidegoan dago, 50 urtetik 
gorako historia duen ikastola da, eta 1993. urteaz geroztik sare publikoko ikastetxea 
da. Testuinguru eleaniztunean egiten du lan; izan ere, curriculuma nagusiki euska-
raz irakasten den arren, gaztelania eta ingelesa arlo gisa ere irakasten dira; eta beste-
tik, jatorri etorkina duten ikasleen eraginez, ikastetxeko hizkuntzak aipatu ditugunak 
baino gehiago dira.

Ikerketa honen eskola-testuingurua hobeto zehazteko, taulan bildu ditugu datu 
hauek: a) ikastetxearen datu orokorrak; b) ikastetxearen hizkuntza-proiektua; eta 
c) ikastetxeko hizkuntza eta kultur aniztasuna (ikus 2. taula)2.

2. taula. Ikastetxearen ezaugarriak

Ikastetxearen datu orokorrak
Kokapena Hamar mila biztanle baino gehiago duen auzoa. Eremu misto erdalduna.

Hezkuntza Sarea EAEko Hezkuntza Legea.

Hezkuntza-eskaintza Haur Hezkuntza eta Lehen Hezkuntza.

Egoitzak Bi egoitza.

Lerroak Bina lerro ikasmaila guztietan.

Helburuak eta izaera Auzokoa eta auzoarentzat izatea.

Auzoa euskalduntzeko eragile garrantzitsua izatea.

Euskal Curriculuma garatzea.

Ikasle euskaldun eleanitzak sortzea.

Hezkidetza bultzatzea.

Jasagarritasunaren aldeko konpromisoa sustatzea.

Publikoa, laikoa eta politikoki definitu gabea.

Maila Sozio Ekonomikoa eta 
kulturala (ISEK)

Ertain altua: 3

Ikastetxearen hizkuntza-proiektua	
Hizkuntza proiektuaren 
markoa eta hizkuntzen 
irteera-profila

Euskara ardatz duen eleaniztasun gehigarria.

Tokiko hizkuntzetan B1 maila hizkuntza trebetasun guztietan, eta atzerriko 
hizkuntzan A2 maila. 

Irakasteredua D eredua.

Programa elebidunak Mantentze- eta murgiltze-programetako ikasleak nahasten dira ikasgelan.

Hizkuntza-sustapenerako 
programa osagarriak

Eleanitz proiektua.

Euskaraldia ekimena.

Ongi etorri ikastolara proiektua.

Hasierako alfabetatze-eredua Euskarazko alfabetatze goiztiarra.

2	 Datuok udalerriko euskara-sailaren zein ikastetxearen web-orritik hartuak ez ezik, ikastetxeko zuzendaritzak 
berak eskainitakoak ere badira. Ikastetxearen anonimatua zaintzearren ez ditugu ikastetxearen iturriak aipatzen.

Ikastetxeko hizkuntza- eta kultur aniztasuna
Jatorri etorkina duen 
ikasleriaren ehunekoa

Orotara: % 26. 

Ikasmailatik ikasmailara alde esanguratsuak daude ehunekoari dagokionez.

Jatorri etorkina duten ikasleen % 67k du gaztelania familia hizkuntza. 

Herrialdeak 25 herrialde.

Hizkuntzak 16 hizkuntza.

Euskarazko ezagutza-maila 
gurasoen artean

Biak euskaldunak: % 47

Bakar bat euskalduna: % 20

Biak euskaragabeak: % 32

Ikasmailatik ikasmailara alde esanguratsuak daude ehunekoei dagokienez.

Nabarmentzekoa da ikastetxea kokatuta dagoen udalerriko Euskara Sailaren ara-
bera, ikastetxea dagoen auzoan euskaldunen proportzioa % 39koa dela eta, horren-
bestez, eremu misto erdalduntzat jo daiteke (Donostiako Euskara Zerbitzua, 2025b). 
Euskararen erabilera, berriz, % 14koa da (Donostiako Euskara Zerbitzua, 2025a). 
Ikastetxean, euskara lehen hizkuntza duten haurren proportzioa % 67koa da. Hortaz, 
esan daiteke ikastetxearen errealitate soziolinguistikoa auzokoa baino euskaldunagoa 
dela. Jatorri etorkina duten ikasleen proportzioa ikastetxean, bestalde, % 26koa da, eta 
horietatik gehienek gaztelania dute lehen hizkuntza.

Ikastetxeak D eredua eskaintzen du bakarrik eta mantentze- eta murgiltze-
programetako haurrak nahasten ditu ikastaldeetan. Alfabetatze-ereduari dagokionez, 
euskarazko alfabetatze goiztiarra bere egiten du.

Ikastetxearen hautaketa prestakuntza baten testuinguruan kokatu behar da. Izan 
ere, hizkuntzen irakaskuntzan klaustroa trebatzeko helburuarekin, ikerlariak pres-
tatzaile-lanetan aritu ziren irakasleen prestakuntza gogoetatsuak (Perez et al., 2021) 
eskaintzen duen markoaren barruan. Prestakuntza horren harira, ikasgelako praktika 
errealaren azterketa egin behar izan zen eta, horri esker, ikerketa honetarako bidea 
zabaldu zen. 

Partaideei dagokienez, ikerketa honek ikastetxe bereko hiru irakaslek ikasmaila 
ezberdinetan hizkuntza idatzia irakasteko egindako lana izan du aztergai: Haur Hez-
kuntzako (hemendik aurrera HH) laugarren eta bosgarren mailetan egindako lana eta 
Lehen Hezkuntzako (hemendik aurrera LH) lehen mailan egindako lana, hain zuzen 
ere. Hiru ikasgeletan ikasleen heren batentzat euskara bigarren hizkuntza da.

Irakasleei dagokienez, esan behar dugu hirurek hogeita bost urtetik gorako eskar-
mentua dutela euskarazko alfabetatze goiztiarrean. 1970eko hamarkadan ikastolen 
mugimenduaren eskutik euskarazko hezkuntzak izan zuen zabalkundea ezagutu zuten, 
baita orduko proiektu pedagogikoa ere. Era berean, ordutik hona Euskal Autonomia 
Erkidegoko hezkuntza-sistemaren barruan egon diren askotariko aldaketak ere ezagu-
tzen dituzte. 

Hizkuntza idatziaren hasierako irakaskuntzari dagokionez, azpimarratzekoa da ikas-
tetxeak ikuspegi eraikitzaile eta funtzionalaren alde egitea erabaki zuenean, klaustroak 
Myriam Nemirovskyrekin egin zuen prestakuntzan parte hartu zutela. Ikerlariek aldez 
aurretik eskaini zuten prestakuntzan ere parte hartu zuten hirurek. 

5.2. Corpusa

HH 4 urtekoen eta 5 urtekoen gelan 7na saio grabatu dira, eta LHko lehen mailan 12 
saio. Guztira, 19 saio. Ordutara ekarrita, 15 ordu grabatu dira, eta horietatik 6 ordu 
HHn eta 9 ordu LHn. Grabazioen egutegia irakasleekin adostu zen. Grabazio batzuk 
ikasturtearen lehen hiruhilekoaren amaieran egin ziren (abendua), eta beste batzuk 
bigarren hiruhilekoaren lehen zatian (urtarrila eta otsaila). Horrek esan nahi du, gra-
bazioak egin ziren sasoian ikasleek egokitzapen-aldia egina zutela eta ikasturteko pro-
gramazioan jasotako zenbait lanketa ere eginak zituztela.

Datuak jasotzeko, irakasleei ohi bezala jarduteko esan zaie, haien egunerokoan egi-
ten duten lanera albait gehien hurbiltzeko. Bildutako datuen trataerari dagokionez, 
Genevako Unibertsitateko GRAFE ikerketa-taldeak grabazio bidezko datuak trata-
tzeko eta laburtzeko erabiltzen duen prozeduran (Schneuwly et  al., 2005) oinarritu 
gara. 

5.3. Dispositibo didaktikoen analisia egiteko kategoria-sistema 

Bideo-grabazioetan jaso diren askotariko dispositibo didaktikoen artean, idatzizko 
hizkuntzaren irakaskuntzarekin lotura dutenak soilik hautatu dira, hau da, idatzizko 
hizkuntzaren alderdiren bat garatzea helburu dutenak. Horiek identifikatzeko, marko 
teorikoan adituek hizkuntza idatzia irakasteko bereizi dituzten alderdi irakasgarriak 
aintzat hartu dira eta corpusean behatutakorekin osatu da.

Dispositibo didaktikoak ezaugarritzeko osatu dugun kategoria-sistemari dagokionez, 
argitu behar da kategoria-sistema ikerlariek sortu dutela berariaz ikerketa honetarako. 
Horretarako, hala ere, bi norabide hartu dira. Batetik, marko teorikoa eta, bestetik, 
bideo-grabazioetan behatutakoa ere aintzat hartu da. 

3. taulak erakusten du zeintzuk izan diren hizkuntza idatzia irakasteko dispositiboak 
identifikatzeko eta ezaugarritzeko osatu dugun kategoria-sistema. Kategoria horiek bi 
dimentsio nagusitan bildu dira. Lehenak dispositibo didaktikoaren osaerari egiten dio 
erreferentzia eta bigarrenak, berriz, dispositibo didaktikoa ikasleen garapen hurbilera 
iristeko, irakasleak erabiltzen dituen estrategia didaktikoei. Guztira zortzi kategoria 
sortu dira: a) irakas-objektuaren osaeraren berri ematen dutenen artean bost kategoria 
bildu ditugu eta b) irakas-objektua irisgarri egiten duten estrategien artean, hiru. Kate-
goria bakoitzak, bere baitan, adierazleak izango ditu, irizpide-ezaugarritzaile bihur-
tzen dituenak.

3. taula. Dispositibo didaktikoak ezaugarritzeko kategoria-sistema

Dimentsioak Kategoriak Adierazleak
1. Objektuaren 

osaera
1.1. Komunikazio-

modalitatea
1.1.1. Idazketa-sistema alfabetikoaren unitate grafikoen eta 

baliokide fonetikoen esplorazioa eta esperimentazioa

1.1.2. Letreiatzea

1.1.3. Hitza ezagutzea

1.1.4. Ahots gorako irakurketaren entzuketa

1.1.5. Ahots gorako irakurketa

1.1.6. Isilpeko irakurketa

1.1.7. Idazketa kaligrafikoa

1.1.8. Kopiatzea

1.1.9. Ikaslearentzako diktaketa

1.1.10. Irakaslearentzako diktaketa

1.1.11. Idatzizko ekoizpena

1.1.12. Idatzizkoari loturiko ahozko ekoizpena

1.2. Idazkia 1.2.1. Idazketa-sistema alfabetikoaren unitate grafikoak eta fonetikoak

1.2.2. Hitza / izen-sintagma

1.2.3. Perpausa edo testu antolatzailerik ia ez duen testua

1.2.4. Testu antolatzaileen bidez antolaturiko testua

1.3. Testuinguru  
komunikatiboa

1.3.1. Kokatu gabea

1.3.2. Kokatua (ludiko-didaktikoa)

1.3.3. Kokatua (egiantzekoa edo erreala)

1.3.4. Kokatua (espazio librea)

1.4. Euskarri 
idatzien  
hizki-mota

1.4.1. Ahozkoan oinarritutako zeregina

1.4.2. Eskuz idatzitako euskarria

1.4.3. Inprenta-letraz idatzitako euskarria

1.4.4. Eskuz eta inprenta-letraz idatzitako euskarria 

1.4.5. Orri zuria (hizkirik ez)

1.5. Markatze 
grafikoaren 
modalitatea

1.5.1. Ez da hizkirik markatu behar

1.5.2. Eskuz horizontalean

1.5.3. Eskuz bertikalean

1.5.4. Manipulagarrien bidez

1.5.5. Teklatuaren bidez

2. Objektua 
irisgarri 
egiteko 
estrategiak

2.1. Estrategia 
didaktikoak

2.1.1. Errutinetan oinarritutakoa

2.1.2. Testu idatzien esplorazioan, esperimentatazioan edo 
irakurketa eta idazketa librean oinarritutakoak

2.1.3. Sekuentzia didaktikoa / proiektu linguistikoa

2.1.4. Argibide esplizitua eta kokatua

2.1.5. Argibide esplizitua eta kokatu gabea

2.1.6. Uneko behar bati erantzuteko irakurketa-idazketa

2.2. Lan egiteko 
modu soziala

2.2.1. Banaka

2.2.2. Talde txikian

2.2.3. Talde handian

2.2.4. Magistrala

2.3. Irakaslearen 
gidaritza

2.3.1. Gidatua

2.3.2. Autonomoa

2.3.3. Librea

Azal ditzagun xeheago zerrendaturiko kategoriak. 

5.3.1. Komunikazio-modalitatea

Komunikazio-modalitateari esker, dispositibo didaktikoan irakurketaren eta idazke-
taren zein prozesu kognitibo aktibatu eta artikulatu beharko diren antzeman dezakegu. 
Zenbat eta buru-eragiketa gehiago aktibatu eta artikulatu behar izan, orduan eta zaba-
lagoa izango da irakas-objektuaren hedadura.

Kategoria honetan, Goigouxek (2016) idatzizko hizkuntzaren hasierako irakaskun-
tzan identifikatutako irakurketa- eta idazketa-modalitate ohikoenak aintzat hartu 
ditugu. Irakurketari dagokionez, letreiatzea; hitza(k) ezagutzea edo askoren artean 
aurkitzea; ozenki irakurtzea; isilpean irakurtzea eta ozenki irakurritakoa entzutea. 
Idazketari dagokionez, aldiz, idazketa kaligrafikoa; kopiaketa; diktaketa tradizionala; 
irakaslearentzako diktaketa eta testu-ekoizpena. 

Zerrenda horri beste bi modalitate gehitu zaizkio aztertutako gelako saioe-
tan behatutakoa aintzat hartuta: a) idazketa-sistema alfabetikoaren unitate grafi-
koen eta baliokide fonetikoen esplorazioa eta esperimentazioa (hizkiak imitatzeko 
zirrimarrak egin; hizkiak koloreztatu, kopiatu, moztu eta itsatsi; aho-korapiloak 
baliatu; errimak identifikatu…) eta b) idatzizko hizkuntzari loturiko ahozko ekoiz-
penak (idatzi beharrekoa aurrez ahoz esatea, irakurritakoaren ulermena hobetzeko 
galderak, gogoetak, iritziak…). Beraz, kategoria honetan 12 adierazle bildu ditugu 
guztira.

Argitu dezagun honako kategoriak indar bereizle berezia duela gurean, esaten 
baitigu zenbat eta zeintzuk diren aktibatuko diren irakurketarekin eta idazketare-
kin lotutako buru-eragiketak (Aldekoa Beitia & Ruiz Bikandi, 2009; Guasch Boyé, 
2009).

Zenbat eta buru-eragiketa gehiago aktibatu, orduan eta konplexuagoa gertatuko 
da irakurketa eta idazketa, jakinda haurraren lanerako memoria mugatua dela eta 
behe-mailako buru-eragiketak ez dituela automatizatu (Perfetti & Stafura, 2021; 
Ramírez Castillo, 2010). 

5.3.2. Idazkia

Idatzizko hizkuntzaren hastapenetan haur hasiberriak baliabide kognitibo asko bide-
ratu behar izaten ditu behe-mailako buru-eragiketak egiteko (Perfetti & Stafura, 2021), 
eta horregatik, gehiegizko karga kognitiboa saiheste aldera, funtsezkoa da idatzi edo 
irakurri beharreko idazkiaren ezaugarriak zaintzea.

Testu baten irakurgarritasunean zaindu beharreko alderdiak ugari diren arren 
(Dale & Chall, 1949), hizkuntza idatziaren hastapenetan nabarmendu behar 
ditugu idazkiaren luzera –hizki- edota hitz-kopurua– eta idazkiaren konplexuta-
suna hiztegiari eta gramatikari dagokionez. Izan ere, idazkia zenbat eta luzeagoa 

eta konplexuagoa izan, ikasleak aktibatu eta artikulatu beharreko ezagutzak eta 
prozedurak ere gehiago izango dira; hau da, irakas-objektuaren hedadura zabala-
goa izango da. 

Kategoria hau lau adierazlek osatzen dute: 1) idazketa-sistema alfabetikoaren uni-
tate grafikoak –hizkiak eta grafemak– eta horien baliokide fonetikoak –fonemak–, 2) 
hitzak eta izen-sintagmak, 3) perpausa –enuntziatua– edo testu-antolatzailerik ia ez 
duten testuak, eta 4) testu-antolatzaileen bidez osaturiko testuak.

5.3.3. Testuinguru komunikatiboa

Adierazle honek argitzen digu komunikazio-modalitatea kokatu gabea ala kokatua 
ote den. Alegia, ea haurrak idatzi edo irakurri beharrekoak egoera enuntziatibo (Benve-
niste, 1977) jakin bati erantzun behar dion ala ez. Izan ere, testuinguru komunikatibo 
errealetan haurrak enuntziazio-egoerari erreparatu beharko dio irakurketan lexiko-
rako irispidea zehaztasun handiagoz egin ahal izateko; edota enuntziatzerakoan hitzik 
egokiena adierazkortasun handiagoz idazteko.

Guztira, lau adierazle biltzen dira kategoria honetan: 1) kokatu gabea; 2) egoera 
ludiko-didaktiko batean kokatua, zeinetan idazketa-sistemaren instrukzio esplizitua 
(Stockard et al., 2018) egiten den; 3) egoera komunikatibo erreal edo egiantzeko batean 
kokatua eta 4) esplorazio eta esperimentazio autonomorako eta jarduera librerako 
egoera batean kokatua. Azken horretan ikaslea izango da irakurketa- eta idazketa-pro-
zesua oso-osorik kudeatuko duena.

5.3.4. Euskarri idatziaren hizki-mota 

Kategoria honek aukera eman digu ikasgelan erabili diren euskarri idatzietan zein 
letra-tipo nagusitu den jakiteko, izan ere, National Reading Panelak (2000) dioenaren 
arabera, irakurketaren jarioa handiagoa izaten da idazkia irakurlea ohituta dagoen 
letra-tipoekin idatzita badago.

Kategoria honen baitan sei adierazle bereizi ditugu: 1) ez da euskarri idatzirik erabil-
tzen, 2) eskuz idatzitako euskarria, 3) inprenta-letraz idatzitako euskarria, 4) eskuz eta 
inprenta-letraz idatzitako euskarria, 5) orri zuria (idazketetan). 

5.3.5. Markatze grafikoaren modalitatea

Haurren garapen kognitiboari, motoreari eta linguistikoari egiten dioten ekarpena-
gatik, bada ahotsik idatzizko hizkuntzaren hastapenetan eskuzko idazketa lehenesten 
duenik (Ibarra, 2008; James & Berninger, 2019). Irizpide honi esker, jakin dezakegu 
eskuzko idazketa sustatu ote den ala ez. Guztira bost adierazle biltzen ditu kategoria 
honek: 1) ez dago hizkien markatzerik ahozkoan edo irakurketan oinarritzen delako, 
2) eskuz horizontalean (mugimendu grafomotorra eskumuturrean ardazten denean), 
3) eskuz bertikalean (mugimendu grafomotorra sorbaldan ardazten denean), 4) mani-
pulagarrien bidez, eta 5) teklatuaren bidezko markatzea.

5.3.6. Estrategia didaktikoa

Objektua irisgarri egiteko estrategien dimentsioan, lehen kategoria estrategia didak-
tikoak berak osatuko luke eta idatzizko hizkuntzaren hasierako irakaskuntzan irakas-
leak abian jartzen dituen estrategia didaktikoen aniztasuna ezagutzeko aukera eskai-
niko digu.

Argibide esplizitu kokatuaz eta kokatu gabeaz (Stockard et al., 2018) gain, metodo-
logia aktibo eta globalizatuetatik eratortzen diren hiru estrategia nagusiak jaso ditugu: 
errutinak, esplorazio eta esperimentazio autonomorako txokoak (Fons Esteve, 2004; 
Rimoli, 2008); eta proiektuak (Dolz & Gagnon, 2010; Trujillo, 2005)–. Ez dugu ahaztu 
behar horietako bakoitzak askotariko aldaerak dituela. 

Kategoria honen barruan sei adierazle ditugu: 1) errutinetan oinarritutakoa, 
2) esplorazio eta esperimentazio autonomoan edota irakurketa eta idazketa librean 
oinarritutakoa, 3) sekuentzia didaktikoetan edo proiektu linguistikoetan oinarritu-
takoa, 4) argibide esplizitua eta kokatua, 5) argibide esplizitua eta kokatu gabea eta 
6) ezin izan da zehaztu (uneko behar zehatz bati erantzuteko egiten den irakurketa 
edo idazketa).

5.3.7. Lan egiteko modu soziala

Irakasleak ahozko elkarrekintza nola diseinatu duen ezagutzeko aukera ematen digu 
kategoria honek. Lan egiteko modu sozialaren arabera, irakasleak zabaldu ditzake ber-
dinkideen arteko ahozko elkarrekintzarako tarteak eta, ondorioz, ikaskuntza kolabo-
ratiborako aukerak ere bai. Kategoria honetan lau adierazle ditugu: 1) banaka, 2) talde 
txikian, 3) talde handian eta 4) magistrala. 

5.3.8. Irakaslearen gidaritza

Kategoria honek aukera ematen du aztertzeko noren ekimenez egiten diren irakurke-
tak eta idazketak eta zenbaterainokoa den ikasleen autonomia-maila irakurketa- eta 
idazketa-prozesuetan. Bere baitan hiru adierazle bereizi ditugu: 1) gidatua, 2) autono-
moa eta 3) librea.

6. EMAITZAK

Ikerketa honetarako eratu den kategoria-sistemak aukera eman digu hizkuntza ida-
tzia irakasteko ikasgelan abian jarri diren dispositibo didaktikoak ezaugarritzeko eta, 
bide batez, inbentariatzeko. Argitu dezagun, inbentariatutako dispositibo didaktiko 
guztiak ezberdinak direla, ez baitaude inbentarioan bi dispositibo kategoria guztietan 
adierazle bera partekatzen duenik.

Aztergai izan ditugun hiru ikastaldeetan eta grabatutako 15 orduetan, guztira hiz-
kuntza idatzia irakasteko 41 dispositibo didaktiko identifikatu dira. Taula batean bildu 

ditugu horiek denak 1etik 41era zenbatuta (ikus 4. taula). Dispositibo didaktikoen izen-
dapena eta zenbakia jasotzen dituzten zutabeekin batera, beste bi zutabe ikus daitezke: 
batean, dispositiboaren maiztasuna adierazten da, alegia, dispositibo didaktiko bakoi-
tza aztertutako hamabost orduetan zenbat aldiz gauzatu den aditzera ematen digu; eta 
bestean, maiztasun hori ikasmailaren arabera nola banatzen den. 

Era berean, dispositibo didaktiko bakoitzak aktibatzen dituen irakurketarekin eta 
idazketarekin lotutako buru-eragiketen arabera, dispositibo didaktikoak bost multzo 
nagusitan sailkatu ditugu: a) sistema alfabetikoaren esploraziora eta esperimentaziora 
bideratutakoak, b) idazketara bideratutakoak, c) irakurketara bideratutakoak, d) ira-
kurketa eta idazketa uztartzen dituztenak, eta e) ahozko ekoizpenetan oinarritutakoak. 
Hala egin dugu, komunikazio modalitateak indar bereizle berezia duelako guretzat, eta 
inbentarioa modu eraginkorrago batez antolatzen laguntzen duelako. 

4. taula. Dispositibo didaktikoen inbentarioa

Dispositibo didaktikoa Maiztasuna Ikasmaila
(dispositibo-

kopurua)
a) Sistema alfabetikoaren esploraziora eta esperimentaziora bideratutako dispositibo didaktikoak

1 Fonema-grafema erlazioen aurkezpen multimodala 1 HH4 (1)

2 Fonema jakin bat duten hitzak ahoz esatea 1 HH4 (1)

3 Fonema jakin bat duten silabak osatzea 1 HH4 (1)

4 Fonemak ahoskatzeko argibideak jasotzea eta praktikan jartzea 1 HH4 (1)

5 Hitz ezagunak fonemaka eta grafemaka zatitzea 1 HH4 (1)

6 Hitz ezagunak igartzea ahoaren mugimenduari erreparatuz 1 HH4 (1)

7 Buruz ikasitako olerkien esplorazio grafikoa eta esku-hartze artistikoa 6
HH4 (2)

HH5 (4)

b) Idazketara bideratutako dispositibo didaktikoak

8
Grafemen idazketa kaligrafikoa eta bertikala (koreografia batean 
txertatuta)

1 HH4 (1)

9 Hitz ezagunen idazketa ortografikoa eskuz eta autozuzenketa 1 HH5

10 Taula bateko gelaxketan hitzen (datuen) ekoizpen idatzia eskuz 2 HH5 (2)

11
Testu-antolatzailerik ez duen testu baten enuntziazio partekatua eta 
berridazketa autonomoa

1 HH4 (1)

12 Testu-antolatzailerik ez duen testua baten idazketa librea 1 HH5 (1)

13 Taula bateko gelaxketan perpausen (datuen) ekoizpen idatzia eskuz 1 LH1 (1)

14 Testu baten diktaketa irakasleari 1 LH1 (1)

15 Testu baten baten berridazketa 1 HH4 (1)

16 Testu baten idazketa librea 1 LH1 (1)

17 Testu baten idazketa kolaboratiboa 1 LH1 (1)

18 Testu baten idazketa autonomoa 1 LH1 (1)

Dispositibo didaktikoa Maiztasuna Ikasmaila
(dispositibo-

kopurua)
c) Irakurketara bideratutako dispositibo didaktikoak

19
Olerkien irakurketa adierazkorraren entzuketa dialogikoa eta 
errepikatua

8
HH4 (4)

HH5 (4)

20 Landutako olerkia errezitatu euskarri idatziaren laguntzarekin 5
HH4 (1)

HH5 (4)

21 Taula bateko gelaxketan hitzak (datuak) bilatu 11

HH4 (4)

HH5 (3)

LH1 (4)

22
Irakurritako testu baten gaineko ulermen galderak erantzutea 
hitzik idatzi gabe

3 LH1 (3)

23
Nahigabeko irakurketa (ikastetxeko/ikasgelako errotuloak, 
txarteldegia eta abar)

3

HH4 (1)

HH5 (1)

LH1 (1)

24
Lantzen ari diren antzerkia antzeztea euskarri idatzirik gabe baina 
apuntatzailearen laguntzarekin

1 HH4 (1)

25
Ikasleek ekoiztutako testu baten ahots gorako irakurketaren 
entzuketa dialogikoa irakaslearen ulermena bermatzeko (irakasleak 
ziurtatu nahi du ondo ulertu duela ikaslearen testuak dioena)

2
HH5 (1)

LH1 (1)

26
Testu baten irakurketa adierazkorraren entzuketa dialogikoa 
ikasleen ulermena bermatzeko (ziurtatu nahi da ikasleek ondo 
ulertu dutela testuak dioena)

2 LH1 (2)

27
Testu baten ahots gorako irakurketa gramatikala (gramatikaren 
alderdi batean fokatua)

1 LH1 (1)

28 Apuntatzailearen ahots gorako irakurketaren entzuketa 1 HH4 (1)

29 Norberak ekoiztutako testuaren irakurketa adierazkorra 1 LH1 (1)

30 Apuntatzailearen ahots gorako irakurketa 1 HH4 (1)

31
Testuen irakurketa librea (liburu-txokoan edota ikastetxeko zein 
auzoko liburutegietan)

3

HH4 (1)

HH5 (1)

LH1 (1)

d) Irakurketa eta idazketa uztartzen dituzten dispositibo didaktikoak

32
Taula bateko gelaxketan hizkien (hitzen laburduren/datuen) 
ekoizpen idatzia manipulagarrien bidez

2 HH4 (2)

33
Lantzen ari diren kategoria gramatikal jakin bateko hitzak ahots 
gora irakurritako testu batean ezagutzea eta eskuz kodetzea  
(zerrendatzea)

1 LH1 (1)

34
Taula bateko gelaxketan hitzen (datuen) ekoizpen idatzia 
manipulagarrien bidez 

6

HH4 (2)

HH5 (1)

LH1 (3)

35
Ezagunak diren edukiei eta testuen gainean erantzun laburreko 
galderak erantzutea eskuz idatzita

2
HH4 (1)

HH5 (1)

36 Testu-antolatzailerik ez duen testu bat irakurtzea eta berridaztea 1 LH1 (1)

Dispositibo didaktikoa Maiztasuna Ikasmaila
(dispositibo-

kopurua)
e) Ahozko ekoizpenetan oinarritutako dispositibo didaktikoak	

37 Irakurritako informazioaren ahozko aurkezpena 10

HH4 (3)

HH5 (3)

LH1 (4)

38 Idatzi behar den informazio biltzea elkarrizketa erritualizatuen bidez 1 HH4 (1)

39 Buruz ikasitako olerkia errezitatu euskarri idatzirik gabe 2 HH4 (2)

40
Testu primario monologal baten ahozko ekoizpena (testu idatzi 
baten aurretestu gisa)

1 LH1 (1)

41
Aurretik idatzitako testu baten birformulazioan oinarritutako 
ahozko ekoizpena

1 LH1 (1)

Taula nola interpretatu argitze aldera, har dezagun adibide gisa 37. dispositiboa –ira-
kurritako informazioaren ahozko aurkezpena–. Taulak erakusten duenez, aztertutako 
ordu kopuruan dispositibo hori 10 aldiz gelaratu da, hirutan HHko 4 urtekoen gelan, 
hirutan 5 urtekoen gelan eta lau aldiz LHko ikasgelan. Dispositibo didaktiko guztiak, 
bada, ez dira maiztasun berarekin gelaratu, ikasgela guztietan ere ez. 

Ondorengo taulak erakusten du dispositibo didaktikoen arteko aldea txikiagoa ala han-
diagoa izan daitekeela kategoria bakoitzean partekatzen diren adierazleen arabera (ikus 
5. taula). Koloreztatutako adierazleak ez dira partekatzen; koloreztatu gabeak, ostera, bai.

5. taula. Dispositibo didaktikoen arteko aldea

Dispositibo
didaktikoa

Kategoria

34. Taula bateko 
gelaxketan hitzen 
(datuen) ekoizpen idatzia 
manipulagarrien bidez 

10. Taula bateko 
gelaxketan hitzen 
(datuen) ekoizpen 
idatzia eskuz

40. Testu primario baten 
ahozko ekoizpena (testu 
idatzi baten aurretestu 
gisa)

Komunikazio-
modalitatea

1.1.3. Hitza ezagutzea 1.1.11. Idatzizko 
ekoizpena

1.1.12. Idatzizkoari 
loturiko ahozko 
ekoizpena

Idazkia 1.2.2. Hitza/ 
izen-sintagma

1.2.2. Hitza/ 
izen-sintagma

1.2.4. Testu-antolatzaileen 
bidez antolaturiko testua

Testuinguru 
komunikatiboa

1.3.3. Kokatua 
(egiantzekoa edo erreala)

1.3.3. Kokatua 
(egiantzekoa edo erreala)

1.3.3. Kokatua 
(egiantzekoa edo erreala)

Euskarri idatzien  
hizki-mota

1.4.3. Inprenta-letraz 
idatzitako euskarria

1.4.5. Orri zuria 1.4.1. Ahozkoan 
oinarritutako zeregina

Markatze grafikoaren 
modalitatea

1.5.4. Manipulagarrien 
bidez

1.5.3. Eskuz bertikalean 1.5.1. Ez da hizkirik 
markatu behar

Estrategia didaktikoa 2.1.1. Errutinetan 
oinarritutakoa

2.1.1. Errutinetan 
oinarritutakoa

2.1.3. Sekuentzia 
didaktikoa / proiektu 
linguistikoa

Lan egiteko modu soziala 2.2.1. Banaka 2.2.1. Banaka 2.2.1. Banaka

Irakaslearen gidaritza 2.3.2. Autonomoa 2.3.2. Autonomoa 2.3.2. Autonomoa

Adibide gisa taulara ekarri ditugun dispositibo didaktikoen alderatzeak erakusten du 
34. eta 10. dispositiboen arteko aldea hiru kategorietako adierazleen baitakoa dela; komu-
nikazio-modalitateko eta markatze-modalitateko adierazleen artekoa, hain zuzen ere. 
Aitzitik, 10. eta 40. dispositiboen artean, bost kategoriaren baitako adierazleen artean 
dago ezberdintasuna (komunikazio-modalitatea, idazkia, euskarri idatziaren hizki-mota, 
markatze grafikoaren modalitatea, estrategia didaktikoa eta lan egiteko modu soziala).

Bestalde, dispositibo didaktikoen inbentarioko ikasmaila zutabeari so eginez gero 
(ikus 4. taula), nabarmendu behar dugu badirela dispositibo didaktikoak ikasmaila 
jakin batean bakarrik gelaratu direnak, baina baita bi edota hiru ikasmailatan gelara-
tutakoak ere. Ondoko taulan ikus daiteke nola banatzen diren dispositiboak mailaren 
arabera (ikus 6. taula).

6. taula. Dispositibo didaktikoen banaketa ikasmailaka

Ikasmaila Dispositibo
didaktikoen kopurua

Ehunekoa Dispositibo didaktikoak

HH4 15 % 37  1,2,3,4,5,6,8,11,15,24,28,30,32,38,39

HH4-HH5 4 % 10 7,19,20,35

HH4-HH5-LH1 5 % 12 21,23,31,34,37

HH5 3 % 7 9,10,12

HH5-LH1 1 % 2 25

LH1 13 % 32 13,14,16,17,18,22,26,27,29,33,36,40,41

41 % 100

Goiko taularen arabera, ikus liteke hamabost dispositibo didaktiko identifikatu direla 
HHko 4 urtekoen gelan soilik abiatu direnak; hau da, identifikatutako dispositibo 
didaktiko guztien % 37. Zenbakiek erakusten dute dispositibo horiek zeintzuk diren. 

Taulako datuen arabera, dispositibo didaktikoen % 76 (31 dispositibo) maila jakin 
batean soilik gelaratu dira. Hau da, hamabost dispositibo gelaratu dira HH4ko gelan 
bakarrik, beste hiru dispositibo HH5ekoen gelan bakarrik eta, azkenik, hamahiru dis-
positibo LH1eko gelan bakarrik. Bestalde, dispositiboen % 12 (5 dispositibo) elkarren 
segidan dauden bi ikasmailetan, hau da, lau dispositibo HH4ko eta HH5eko geletan, 
eta dispositibo bat HH5eko eta LH1eko geletan. Bukatzeko, gainerako % 12 (5 dispo-
sitibo) hiru ikasgelatan gelaratu dira. 

Etapari dagokionean, datuek erakusten dute dispositiboen % 54 (22 dispositibo) HHko 
geletan abiatu direla bakarrik –15 (HH4), 4 (HH4-HH5), 3 (HH5)–. Aitzitik, disposi-
tiboen % 33 (13 dispositibo) LHn bakarrik gelaratu da –13 (LH1)–. Gainerako % 15 (6 
dispositibo), aldiz, bi etapetan aurkitu ditugu –5 (HH4-HH5-LH1) eta 1 (HH5-LH1)–.

Ikasmaila bakoitzean abian jarri diren dispositiboetan zein kategoriatako adierazleri 
erreparatu zaion aztertzeak lagun dezake ikusten ikasmaila bakoitzean zein ezaugarri-
tako dispositiboak hobetsi diren (ikus 7. taula). 

/ 24



529Fontes Linguae Vasconum (FLV), 140, uztaila-abendua, 2025, 505-540

Euskarazko alfabetatze goiztiarra: dispositibo didaktikoen ezaugarritzea eta sailkapena

ISSN: 0046-435X    ISSN-e: 2530-5832    ISSN-L: 0046-435X

7. taula. Adierazleen maiztasuna ikasmailaka

H
H

4
H

H
4-

H
H

5
H

H
4-

H
H

5-
L

H
1

H
H

5
H

H
5-

L
H

1
L

H
1

G
uz

ti
ra

E

ko

a

K
om

az
io

-m
od

al
it

at
ea

1. Idazketa-sistema alfabetikoaren unitate grafikoen eta baliokide 
fonetikoen esplorazioa eta esperimentazioa
(Adib.: “Fufuren Bufanda” izen-sintagman zenbat [f] dauden 
zenbatu eta gainetik zirrimarratu).

6 1 7 % 17

2. Letreiatzea - - 

3. Hitza ezagutzea
(Adib.: Etiketa askoren artean, behar duzun hori aukeratzea)

1  1 2 % 5

4. Ahots gorako irakurketaren entzuketa
(Adib.: Irakasleak irakurtzen die ikasleei buruz ikasi behar duten 
ipuina)

1 1 1 2 5 % 12

5. Ahots gorako irakurketa
(Adib.: ikasleak irakurtzen dio taldeari oporretan bidalitako postala)

1 1 2 % 5

6. Isilpeko irakurketa 1 2 2 5 % 12

7. Idazketa kaligrafikoa 1 1 % 2

8. Kopiatzea
(Adib.: ikasle batek arbelan idatzitako adjektiboen zerrenda)

- - 

9. Ikaslearentzako diktaketa
(Adib.: irakasleak testu bat irakurtzen die ikasleei eta 
identifikatzen dituzten adjektiboak kaieran idatzi behar dituzte)

1 1 2 % 5

10. Irakaslearentzako diktaketa (kopiaketa egiteko aukerarekin)
(Adib.: ikasleek diktatzen diote irakasleari gurasoentzako oharrean 
zer jarri. Irakasleak arbelan idazten du elkarrekin adostutako oharra)

1 1 % 2

11. Idatzizko ekoizpena 2 1 1 5 10 % 25

12. Idatzizkoari lotutako ahozko ekoizpena
(Adib.: autoerretratua idatzi baino lehen, rol-jolas batean, galdu 
den laguna deskribatu udaltzainari)

3 1 2 6 % 15

41 % 100

Id
az

ki
a

1. Idazketa-sistema alfabetikoaren unitate grafikoak eta fonetikoak 4 4 % 10

2. Hitza/izen-sintagma 3 1 1 2 1 8 % 20

3. Perpausik edo testu-antolatzailerik ia ez duen testua 4 3 3 1 3 14 % 34

4. Testu-antolatzailerik bidez osaturiko testua 4 1 1 9 15 % 36

41 % 100

T
es

tu
in

gu
ru

 k
om

un
ik

at
ib

oa 1. Kokatu gabea
(Adib.: grafomotrizitatea lantzeko [a] hizkiaren idazketa 
kaligrafikoa eta errepikatua)

1 1 % 2

2. Kokatua (ludiko-didaktikoa)
(Adib.: ulertu eta buruz ikasi den olerkian [m] bat ahoskatzen 
denean txalo bat jo)

13 4 3 20 % 49

3. Kokatua (egiantzekoa edo erreala)
(Adib.: irakasleak eskatuta norberaren autoerretratua idaztea 
ikastetxearen sarreran jarriko dena ikusgai)

2 3 1  1 9 16 % 39

4. Kokatua (espazio librea)
(Adib.: ikaskideen arteko barne korrespondentzia ez-derrigortua)

2 1 1 5 % 10

41 % 100

1. Ahozkoan oinarritutako zeregina 8 1 1 3 13 % 31

2. Eskuz idatzitako euskarria 1 1  2 % 5

3. Inprenta-letraz idatzitako euskarria 2 2  3  2 5 14 % 34

4. Eskuz eta inprenta-letraz idatzitako euskarria 1 1 2 4 % 10

5. Orri zuria (hizkirik ez euskarrian) 3 1  4 8 % 20

41 % 100

M
ar

ka
tz

e-
m

ot
a 1. Ez da hizkirik markatu behar 11 3 4 1 6 25 % 61

2. Eskuz horizontalean 2 1 2 7 12 % 29

3. Eskuz bertikalean 1  1 2 % 5

4. Manipulagarrien bidez 1 1 2 % 5

5. Teklatuaren bidez - -

41 % 100

E
st

ra
te

gi
a 

di
da

kt
ik

oa

1. Errutinetan oinarritutakoa 2 1 2  1 2 8 % 20

2.	 Testu idatzien esplorazioan, esperimentazioan edo irakurketa 
eta idazketa librean oinarritutakoa

3 2 1 2 8 % 20

3. Sekuentzia didaktikoa / Proiektu linguistikoa 2 1 9 12 % 29

4. Argibide esplizitua eta kokatua 8 2 10 % 24

5. Argibide esplizitua kokatu gabea 1 1 % 2

6. Uneko behar bati erantzuteko irakurketa-idazketa 1  1 2 % 5

41 % 100

L
an

 e
gi

te
ko

m
od

u 
so

zi
al

a 1. Banaka 6 3 5 3 1 7 24 % 58

2. Talde txikian 2 2 4 % 10

3. Talde handian 5 2 4 11 % 27

4. Magistrala 2 2 % 5

41 % 100

Ir
ak

as
le

ar
en

 g
id

ar
it

za

2.3.1. Gidatua
(Adib.: irakasleak emandako kontsigna eta txantiloi baten 
laguntzaz pertsonaia bat deskribatu binaka, irakasleak talde 
osoari ematen dizkion argibideak eta askotariko ariketak eginez)

8 1 1 4 14 % 34

2.3.2. Autonomoa
(Adib.: norberaren autoerretratua egin banaka, irakaslearen 
aparteko laguntzarik gabe)

7 3 3 2 8 23 % 56

2.3.3. Librea
(Adib.: oporretan bidaia-postala bidali ikasgela osoari, 
ikaslearen ekimenez)

2 1 1 4 % 10

41 % 100

Komunikazio-modalitateari dagokionez, esan behar dugu badirela modalitateak 
etapa jakin batean bakarrik gelaratutakoak, eta baita bi etapetan gelaratu direnak ere. 
HHn soilik gelaratutakoen artean ditugu, esaterako, idazketa-sistema alfabetikoaren 
unitate grafikoen eta baliokide fonetikoen esplorazioa eta esperimentazioa eta hitza 
ezagutzea modalitateak. Irakaslearentzako diktaketa, berriz, LHn baino ez da gela-
ratu. Gainerako modalitateak, letreiatzea eta kopiaketa salbu, bi etapetan abian jarri 
direla ikusi dugu. 

Kasu berezia da letreiatzea eta kopiaketa modalitateena, izan ere, horietan soilik 
oinarritutako dispositiborik gelaratu ez den arren, zenbait dispositibotan hitzak letreia-
tzeko edota kopiatzeko aukera eskaintzen da. Hala gertatzen da, adibidez, 5., 10. eta 
11. dispositiboetan. 

Dispositiboetan langai izan diren idazkiei dagokienez, azpimarratzekoa da idazke-
ta-sistema alfabetikoaren unitate grafikoak eta fonetikoak HHn bakarrik landu direla 
berariaz. Idazkiari lotutako gainerako adierazleak, aldiz, ikasmaila guztietan landu 
dira. Dena den, ezin aipatu gabe utzi testu antolatzaileen bidez osaturiko testuak langai 
dituzten dispositiboen kopuruak gora egiten duela LHn. 

Testuinguru komunikatiboa kategoriaren harira, esan dezakegu ez dagoela ia disposi-
tiborik kokatu gabeko testuingururik eskaintzen duenik. Aitzitik, ia dispositibo denek 
ahalbideratzen dute testuinguru komunikatibo kokatuetan lan egitea. Kokatuen artean, 
azpimarragarria da testuinguru ludiko-didaktikoak erabiltzeko joera handiagoa dela 
HHn, LHn baino. Irakurketa- eta idazketa-prozesuen gaineko kontrol osoa ikasleengan 
jartzen duten testuinguruei dagokienez, esan behar dugu bi etapetan eskaintzen direla. 

Hizki-motari buruz, inprenta-letra nagusitu da ikasgelan erabili diren euskarri ida-
tzietan. Guztiarekin ere, maiztasun txikiagoan bada ere, eskuz idatzitako testuak ere 
erabili dira bi etapetan. 

Markatze-motari dagokionez, azpimarragarriena da bi etapetan eskuzko idazketa 
dela nagusi ikasleek idatzi behar dutenean. Horizontalean egiten da bereziki, nahiz 
eta bertikalean ere trebatzeko aukera dagoen bi etapetan. Bestalde, manipulagarrien 
erabilera ere bi etapetan azaldu da. 

Kasu berezia da teklatu bidezko markatzea, ez baita dispositiborik teklatu bidezko mar-
katzean oinarritzen denik. Hala ere, bada dispositiborik LHn (39. dispositiboa) aurretik 
eskuz idatzitakoa testu-prozesatzaile baten laguntzarekin editatzea eskatzen duenik. 

Estrategia didaktikoen kategoriari dagokionez, nabarmendu beharrekoa da askota-
riko estrategia didaktikoak erabiltzen direla bi etapetan, instrukzio kokatu gabea izan 
ezik. Azken hori, HHko bost urtekoen gelan soilik azaldu da eta dispositibo didaktiko 
bakar batean, gainera. Instrukzio kokatua, aitzitik, maizago erabili da, baina HHko 
ikasgeletan bakarrik. Errutinak eta testu idatzien esplorazio eta esperimentazio auto-
nomorako txokoak (liburu- eta idazketa-txokoak), berriz, bi etapetan baliatu dira, 
sekuentzia didaktikoak bezala. Edonola ere, sekuentzia didaktikoei dagokienez, esan 

behar dugu HHko etapan agertzen bada ere, nabarmen gora egiten duela estrategia 
horretan oin hartzen duten dispositiboen kopuruak LHn. 

Lan egiteko modu sozialari buruz, banakoak eta talde handian eginikoak nagusitu 
dira bi etapetan. Halaz ere, etapetan aurrera egin ahala, banakako lanak ugaritzeko 
joera atzeman den bitartean, talde handian lan egitea sustatzen duten dispositiboak 
murriztuz joan dira. 

Atal honi amaiera emateko, esan dezagun irakaslearen gidaritzari buruz, adierazle 
guztiak agertu direla bi etapetan.

7. EZTABAIDA ETA ONDORIOAK

Atal honekin abiatzeko ikerketaren helburuak eta ikerketa-galderak berreskuratuko 
ditugu; era horretara, ondorioak hobeto antolatu ahal izateko.

1.	 helburua. Hizkuntza idatzia irakasteko irakasleek erabiltzen dituzten dispositibo 
didaktikoak ezaugarritzeko eta sailkatzeko irizpideak eraikitzea.

1.	 ikerketa-galdera. Zein irizpide jarraitzen dituzte hizkuntza idatzia irakasteko 
irakasleek ikasgeletan abian jarri dituzten dispositiboek?

2.	 helburua. Hizkuntza idatzia irakasteko ikasgelan abiatu dituzten dispositibo 
didaktikoen inbentarioa osatzea.

2.	 ikerketa-galdera. Zein antzekotasun eta ezberdintasun daude hizkuntza idatzia 
irakasteko irakasleek ikasgeletan abiatu dituzten dispositibo didaktikoen artean? 

Ikerketa-lanak azaleratu du aztertutako ikastetxeko ikasgeletan euskarazko alfabetatze 
goiztiarrean hizkuntza idatzia lantzeko nolako dispositibo didaktikoak gelaratu dituzten 
irakasleek. Emaitza gisara, lehen helburuari erantzunez, aztergai izan dugun ikastetxeko 
hiru ikasmailetan dispositibo didaktikoak ezaugarritu eta sailkatzeko irizpideak eraiki 
dira. Horretarako, Goigouxen (2016) proposamenera, National Reading Panel (2000) ize-
neko txostenera eta ikuspegi soziodiskurtsiboan lerrokatzen diren autoreengana (Bronc-
kart, 2004; Dolz & Gagnon, 2010; Dolz & Schneuwly, 1997) jo dugu eta corpusean 
behatutakoak ere kontuan izanik, kategoria-sistema bat (ikus 3. taula) sortu da. Kategoria 
horietako bakoitzean iturburu teorikoetatik eta behatutako saioetatik abiatuta, adieraz-
leak zehaztu dira, dispositibo didaktikoak ezaugarritzeko baliagarri izan direnak. Horre-
kin batera, bigarren helburuari erantzunaz, hizkuntza idatzia irakasteko gelan abiatu 
diren dispositiboen inbentario bat ere osatu da (ikus 4. taula). Gure kategoria-sistema-
ren ezaugarri nagusia honako hau da: komunikazio-modalitateari indar ezaugarritzaile 
berezia aitortzen zaio. Irakurketa- eta idazketa-modalitateak bereizten dituen Goigouxen 
(2016) proposamenarekin alderatuz gero, ordea, gureak xehetasun handiagoz errepara-
tzen dio komunikazio-modalitate bakoitzak aktibatzen dituen buru-eragiketen kopuruari 
eta nolakotasunari eta, modu honetan, hedatu egiten du Goigouxen proposamena.

Dispositiboen sailkatzeak eta inbentariatze-lanak aukera ematen dute ikastetxe 
batean hizkuntza idatzia lantzeko hautatzen den orientabide didaktiko-metodologikoa 
ezaugarritzeko. Ildo horretatik, aztertu dugun ikastetxean argi ikusten da euskarazko 
alfabetatze goiztiarraren aldeko hautua egiten dela. Izan ere, HH4tik bertatik idazke-
ta-sistema alfabetikoaren unitate grafikoak eta fonetikoak berariaz lantzeko dispositi-
boak gelaratu dituzte, eta, horretarako, euskararen sistema alfabetikoa eta euskarazko 
testu idatziak baliatu dira. 

Halaber, gure analisiak erakutsi du hautu didaktiko-metodologiko horren baitan, 
ikastetxeak ikuspegi eraikitzaile eta funtzionalaren (Díez Vegas, 2004; Fons Esteve, 
2004) aldeko hautua egiten duen arren, kodetze- eta deskodetze-prozesuen instrukzio 
esplizituari, kokatuari eta ludikoari (McLane & McNamara, 1999) ere denbora-tar-
teak eskaintzen zaizkiola. Honenbestez, ikuspegi eraikitzaile eta funtzionala uztartu 
egiten da idazketa-sistemaren instrukzio esplizitu eta kokatuarekin, hainbat ahotsek 
gomendatu bezala (Castles et al., 2018; Cuetos et al., 2019; Ibarra, 2008; NRP, 2000). 
Bi ikuspegi horien uztarketa, emaitzek erakutsi duten bezala, HHn gauzatzen da bere-
ziki, etapa horretan gelaratzen baitira instrukzio esplizituan, kokatuan eta ludikoan 
oin hartzen duten dispositibo gehienak.

Bigarren ikerketa-galderari dagokionez, aurkitu ditugu ikasmaila edo etapa jakin 
batean bakarrik gelaratu diren dispositiboak, eta baita HHko zein LHko ikasmai-
letan gelaratukoak ere. Hori horrela izanik, pentsa daiteke badirela dispositiboak 
hasierako alfabetatze-prozesu osoan zehar egin beharrekoak eta badirela alfabeta-
tze-prozesuaren une jakin batean erabiltzea komeni direnak, une horretatik kanpo 
alfabetatze-prozesuari egiten dioten ekarpena apala delako. Horrek guztiak erakutsi 
du aztertutako dispositiboen argitan, lan honek aukera eman digula idatzizko hiz-
kuntzaren hasierako irakaskuntza lantzeko egon daitezkeen progresioaren zantzuak 
antzemateko. 

Hizkuntza idatziari modu holistikoan begiratzen dion ikuspegi eraikitzaile eta funtzio-
nalarentzat (Díez Vegas, 2004) progresioaren zantzuak inon antzematekotan, haurrek 
irakurri eta idatzi beharreko testuen luzeran eta ezaugarri diskurtsiboetan –idazkia– 
zein komunikazio modalitatea leudekeen bitartean, eratu dugun kategoria-sistemari 
esker, aldagai gehiagori begiratu ahal izan diogu idatzizko hizkuntzaren hasierako ira-
kaskuntzaren progresioa aztertzeko, hala nola, testuinguru komunikatiboari, euskarri 
idatzien hizki-motari, markatze grafikoaren modalitateari, estrategia didaktikoari, lan 
egiteko modu sozialari eta irakasleen gidaritzari. Modu honetan, hizkuntza idatziaren 
hasierako irakaskuntza era mailakatu eta progresibo batean sistematizatzeko gakoak 
ateratzeko aukera eskaini du. 

Gure analisiak honako joerak azaleratu ditu besteak beste, zehaztutako kategoriei 
dagokienez:

Komunikazio-modalitatearen arabera, gure analisiak iradokitzen du badirela progre-
sio zantzuak kategoria honetan. Izan ere, baditugu komunikazio modalitateak HHn 
baino gelaratu ez direnak, eta beste batzuk LHn bakarrik gelaratu direnak. Horrek 

zerikusi zuzena du berariaz landu nahi diren hizkuntza idatziaren buru-prozesuekin; 
hautatzen den komunikazio-modalitatearen arabera, buru-prozesu jakin batzuk akti-
batuko baitira (Castles et al., 2018; Perfetti & Stafura, 2021; Wolf, 2018). 

Hala gertatzen da, adibidez, idazketa-sistemaren unitate grafiko eta fonetikoen esplora-
zioarekin eta esperimentazioarekin. HHko ikasgeletan baino ez da komunikazio-modali-
tate hori gelaratu, haur askok printzipio alfabetikoa eta kontzientzia fonografikoa garatuta 
ez dutenean, hain zuzen ere. Esan dezakegu, hortaz, badirela irakurketa- eta idazketa-mo-
dalitateak alfabetatze-prozesuaren une jakin batean bereziki eraginkorrak gertatzen dire-
nak eta, aldi berean, alfabetatze-prozesu osoan zehar egin beharrekoak. Hala gertatzen 
da, esaterako, idatzizko ekoizpenekin eta ozenki egiten diren irakurketekin. 

Aipatutako komunikazio-modalitateak HH zein LHko etapetan gelaratzen dira. 
Kontuan hartuta idatzizko ekoizpenetan idazketa adierazkorrean parte hartzen duten 
prozesu kognitibo nagusiak aktibatzen direla –enuntziatzea, kodetzea eta hizkien mar-
katzea– eta ozenki egiten den irakurketan irakurketa ulerkorrari dagozkionak –des-
kodetu, ulertu eta errezitatu–, esan dezakegu idazketa adierazkorrean eta irakurketa 
ulerkorrean aktibatu eta artikulatu beharreko oinarrizko ezagutzak eta prozedurak 
bihurtzen direla langai ikasmaila edozein dela ere. 

Idazkiari dagokionez, esan daiteke idazketa-sistema alfabetikoaren unitate grafikoak 
eta fonetikoak HHn abiatu diren zenbait dispositiboetan baino ez direla langai izan, 
haur askok printzipio alfabetikoa eta harreman fonografikoak menderatzen ez dituzte-
nean eta berariaz landu behar direnean, hain zuzen. Kategoriako gainerako adierazleak 
bi etapetan azaltzen dira. Esan daiteke, beraz, askotariko testuak erabiltzen direla ida-
tzizko hizkuntza irakasteko testuen luzerari eta konplexutasunari dagokionez. 

Halaber, hiru irakasleak baliatu dira hitzez, izen-sintagmez eta perpausez zein tes-
tu-antolatzailerik ia ez duten testuez, izan ere, askotariko testuen erabilerak aukera 
handia ematen du hizkuntzaren erabilera komunikatiboa eta funtzionala lantzeko 
(Fons Esteve, 2004). Aldi berean, duten luzerarengatik, aproposak dira irakurketa- eta 
idazketa-jarduerek sor dezaketen karga kognitiboa ikasleen ezaugarri eta beharretara 
egokitzeko. Izan ere, hizkuntza idatziaren hastapenetan ikasle askok artean ez dituzte 
automatizatu irakurketaren eta idazketaren behe-mailako buru-prozesuak (Perfetti & 
Stafura, 2021) eta, horrenbestez, baliabide kognitibo gutxiago dituzte eskura testuak 
ulertzeko, bestela esanda, goi-mailako prozesuetarako. 

Testu-antolatzaileen bidez osaturiko testuen ekoizpen idatziak ikasmaila guztietan egin 
diren arren, maiztasun handiagoarekin azaltzen dira LHn. Horrek erakusten du ikasmai-
letan gora egin ahala, dispositiboek langai dituzten idazkien luzerak eta konplexutasunak 
ere gora egiten duela; hau da, testuek gero eta hitz-kopuru handiagoa erakusten dutela, 
eta aldi berean, gero eta askotarikoagoak diren kategoria gramatikalez osatzen direla.

Testuinguru komunikatiboari dagokionez, agerikoa da etapa guztietan testuinguru ko-
katuak hobesten direla. Ondorio hori bat dator hizkuntzen ikuspegi komunikatiboarekin 
(Bronckart, 2004; Dolz & Gagnon, 2010) eta Ikuspegi Eraikitzaile eta Funtzionalarekin 

(Díez Vegas, 2004; Fons Esteve, 2004). Irakurketak eta idazketak kokatuak izateak, 
lexikorako irispidea eta enuntziazio adierazkorra errazteaz gain, idazketa eta irakurketa 
modu funtzional batean erabiltzea dakar.

Baliatu diren euskarri idatzietan erabiltzen den hizki-motari dagokionez, ikasleek 
irakurri beharreko testu gehienak inprenta-letraz idatzita zeuden, bai irakurgaiak baita 
idazketa jarduerak egiteko banatu diren idatzizko kontsignak eta txantiloiak ere. Esan 
daiteke, beraz, inprenta-letraren irakurketa jariotsuan trebatzeko aukera eskaini dela 
dispositiboetan (NRP, 2000). Zentzuzkoa da, kontuan izanik gure ingurunean maizen 
aurkitzen ditugun euskarri idatziak inprenta-letraz daudela idatzita.

Markatze-motari dagokionez, ordea, esan behar dugu eskuz idaztearen aldeko hau-
tua nagusitzen dela. Pentsa daiteke, eskuz idazteak garapen kognitiboari, motoreari 
eta linguistikoari egiten dion ekarpena zaindu egiten dela hasierako alfabetatzearekin 
(Ibarra, 2008; James & Berninger, 2019). 

Estrategia didaktikoari buruz, nabarmendu behar dugu idazketa-sistema alfabeti-
koaren argibide esplizitua HHn bakarrik gelaratu den arren, gainerako adierazleak bi 
etapetan erabili direla. Esan daiteke, beraz, askotariko estrategia didaktikoak erabil-
tzen direla. Proiektuetan (Dolz & Gagnon, 2010) oin hartzen duten dispositiboak, dena 
den, maiztasun handiagoz gelaratu dira LHn.

Lan egiteko modu sozialaren inguruan, banakakoak eta talde handian egindakoak 
ageri dira maizen bi etapetan. Hortaz, esan dezakegu, idatzizko hizkuntzaren hasie-
rako irakaskuntzan uztartzen direla berdinkideen arteko ikaskuntza eta bakarko ikas-
kuntza.

Azpimarratzekoa da ikerketa honetan bat egin dutela teoriak eta praktikak, izan 
ere, lan honen emaitzak euskarazko alfabetatze goiztiarrean eskarmentu handia duten 
hiru irakasleren praxitik ateratakoak dira. Lan honen bidez, hiru irakasle horien jakin-
tza praxeologikoa azaleratu dugu eta irakasleen prestakuntzarako langai bihurtzeko 
aukera zabaldu dugu. 

Ikerketaren mugei dagokienez, kontuan hartzekoa da ikerketa-lan honen emaitzak 
eta ondorioak ezin direla orokortu, aztergai izan dugun ikastetxea bakarra delako eta 
klaustroko hiru irakaslek bakarrik osatzen dutelako lagina. Gainera, corpusa osatzen 
duen saio-kopuruak ez du jasotzen irakasle bakoitzak epe luzeago batean egunez egun 
egin duen lana bere osotasunean. Edonola ere, uste dugu lan honek D ereduko ikaste-
txeetan hobesten den euskarazko alfabetatze goiztiarrean egiten den lan alfabetatzai-
lera hurbiltzeko aukera zabaltzen duela. 

Guztiarekin ere, lan honek beste ikerketa-lerro bat zabaltzen digu. Izan ere, eratu 
dugun kategoria-sistemak aukera ematen digu ikasgelako aniztasunari erantzuteko eta 
ikusteko abiatutako dispositiboetan irakasleak nolako aldaketak egiten dituen kate-
goria bakoitzean, ikasleen edota ikasle jakin baten ezaugarriei edota uneko beharrei 
erantzuteko. 

Amaitzeko, esan dezagun dispositibo didaktikoak ezaugarritzeko kategoria-siste-
mak irakasleen formakuntzarako baliabide didaktiko gisa erabiltzeko aukera ematen 
duela. Izan ere, azaleratu diren kategoriek eta adierazleek orientabide argiak eskaintzen 
dituzte dispositibo didaktikoak diseinatzeko, hizkuntza idatziaren irakaskuntza modu 
mailakatu eta sistematiko batean antolatzeko, ikasgelako aniztasunari erantzuteko, eta 
irakasleen jardunaz hausnartzeko. 

